
N/r gospodin Elvedin Okerić, Predsjedavajući Skupštine Kantona Sarajevo

Predmet: Odgovor na zastupničko pitanje

Primili smo Vag' akt broj 01-04-33229-43/21 od 15.09.2021. godine kojim ste nam proslijedili pitanje
zastupnice Neire Dizdarević postavljeno na 41. Radnoj sjednici Skupštine Kantona Sarajevo održanoj
13.09.2021. godine u okviru tačke dnevnog reda "Poslanička/zastupnička pitanja, inicijative i odgovori", a kojim
je tražena informacija da Ii će Zavod zdravstvenog osiguranja Kantona Sarajevo refundirati lično utrošena
sredstva osiguranika koji su primorani u poslijepodnevnim satima laboratorijsku uslugu određivanja CRP raditi
u privatnim laboratorijima.

S tim u vezi dostavljamo slijedeće:

Između Zavod zdravstvenog osiguranja Kantona Sarajevo i JU Doma zdravlja Kantona Sarajevo
zaključen je Ugovor o pružanju zdravstvene zaštite osiguranicima Kantona Sarajevo br. 01-33-7185/21 čije su
odredbe u primjeni od 28.04.2021. godine.

U članu 8. navedenog Ugovora propisano je da ako zdravstvena ustanova nije u mogućnosti pružiti
zdravstvenu uslugu dužna je osiguranom lieu na lieu mjesta, prilikom prvog obraćanja, izdati pisanu obavijest u
kojoj će biti naznačeni razlozi nemogućnosti. Navedene potvrde obavezno trebaju sadržavati naznaku da li se radi
o zdravstvenoj usluzi hitnog karaktera shodno odredbi člana 32. Zakona o pravima, obavezama i odgovornostima
pacijenata. Zdravstvena ustanova je dužna zavodu najkasnije do 10-tog u mjesecu dostavljati obavijesti o vrsti
usluga koje u prethodnom mjesecu nisu pružene osiguranim licima, kao i o razlozima ne prulanja istih.

Ukoliko zdravstvena ustanova ne izvršava ugovorom preuzetu obavezu pružanja zdravstvenih usluga
osiguranim licima Zavoda, Zavod će izvršiti korekcije utvrđene naknade iz člana 6. Ugovora za iznos sredstava
refundiranih osiguranim licima po predmetnom osnovu.

